
P13 體育
上屆歐霸盃冠軍阿特蘭大在今年

一月，原本仍有機會挑戰意甲
冠軍，可惜及後狀態下沉退居第3，
現時已落後榜首拿玻里9分。除近
兩個月已輸3仗外，球隊亦面臨星
散，首席射手列迪古正受祖雲達斯
挖角、中場艾達臣荷西及翼鋒盧卡
文分別與曼聯及阿仙奴扯上關係，
連功勳教頭加斯柏連尼也準備今夏離
隊，成為今仗對手羅馬的新帥頭號候
選人，球隊目前士氣相當一般。不過
在爭奪歐聯入場券形勢上依然佔優，
今仗贏波固然可以確保季軍，即使和波
亦已拋離3支第4至6名球隊5分，餘下
僅兩輪基本上可確保下屆歐聯資格。

阿特蘭大 主場毫無威力

阿特蘭大近期主場毫無威力，踏入2月至
今9場主場正式賽事1勝4和4負，包括上次主
場僅1:1賽和尾三萊切。由於球隊長期受到嚴重
傷病問題困擾，導致加斯柏連尼欠缺足夠兵源
輪換，一眾戰將經過漫長球季後已疲態畢露。
阿特蘭大目前依然陣容不整，守將哥拉辛尼斯、
史卡雲尼、中場古達度及前線施卡馬卡養傷，瑞典
中堅伊薩希恩傷賽，整體戰鬥力遠遜全盛期。
羅馬在雲尼亞里帶領下不停帶來驚喜，畢竟這位

老帥對球隊上下非常了解，亦深明發揮眾將最大潛能
之道，將這支下游隊伍重新帶上高峰！羅馬自去年

底起已保持連續19場意甲不敗身，近12場聯
賽贏了10場，包括近期3連勝，更是同
期意甲失球數字最少球隊，現時陣中只
有保羅戴巴拿及柏歷連尼兩名傷兵。
基於昨晨拉素與祖記言和，羅馬只
落後上述兩隊各一分且少賽一場，
今仗和波即可與兩隊持平，贏波更
可直接衝上第4位，目前氣勢遠勝
主隊，作客亦有力繼續坐和望贏！

重心推介
讓球主客和
［+1］ 客勝

意甲倒數第3輪壓軸
戲，上演歐聯入場券爭奪戰，
第3位阿特蘭大主場迎戰第6
位羅馬。基於第4及第5位的
拉素及祖雲達斯昨晨交鋒和波
收場，成為兩軍搶前四重大喜
訊。羅馬自老帥雲尼亞里接手後脫

胎換骨，是目前意甲最
難被擊敗球隊，今夜
作客有力頂住阿
特蘭大強攻，撐
羅馬（+1）讓球客
勝。（HOY TV 76
台周二2:45am
直播）

布城焗攻 難防錫菲聯突擊
英冠升班附加賽準決賽次回合，常規

賽第3錫菲聯主場再鬥第6位布里斯托城。
首回合錫菲聯作客已經領先3:0，晉身附加
賽決賽機會高唱入雲，不過錫菲聯教練基
斯韋達聲言要保持警覺，皆因首回合賽果
不足以反映兩軍差距，今仗在主場絕對不
能鬆懈，更揚言會盡力爭取入球確保晉
級，有力再贏一仗，簡單捧主勝。
（myTV Super周二3:00am直播）
兩軍首回合上半場原本互有攻守，但

戰至上半場補時，布里斯托城中堅迪基禁
區內犯規被罰紅牌兼12碼，成為比賽轉捩
點，主場落後一場的布
里斯托城下半場空群
而出，結果防線空虛
再失兩球。布城今仗
既失主場之利、迪基

要停賽、球隊傷兵亦比錫菲聯多，集諸多
不利條件於一身，但仍然要焗攻，相信更
有利錫菲聯打反擊。錫菲聯近4次主場對
布城3勝1和不敗，當3仗零失球，今晚在
充滿自信下可以雙殺對手，輕鬆闖入附加
賽決賽。

足智彩最新賽程

現年73歲的雲尼亞里，上季尾為卡
利亞里護級成功後，原本已公告退休。不
過去年11月接到羅馬邀請，才勉為其難
又一次復出，結果「雲伯伯」再度顯示非
凡功力，帶領下游的羅馬衝擊歐戰入場
券，並當選今屆意甲最佳教練！不過「雲
伯伯」堅持今夏不會繼續：「我舊年已經
準備好退休，喺教練職位遊歷世界接近
40年，但從未有時間睇清楚個世界，喺
我死之前，真係想睇吓足球以外嘅事情。
去年底仲有好多人搵我，但我只聽卡利亞
里同羅馬電話，始終感情深厚，所以喺羅
馬困難嘅時候，我重返球場，但已經係最

後一次！」
雖然今夏放下教席，「雲伯伯」下季

仍被委任為羅馬「主席顧問」，他說：
「其實我唔知呢個職位係乜嘢嚟，不過我
會同主席、球會嘅領導層作詳細規劃，要
喺今季基礎上進一步發展。我嘅心願好簡
單，就係羅馬可以長期參戰歐聯！畢竟球
員至係球會嘅主角，我會為佢哋提出建
議，最大方向係每個崗位嘅同事都要減少
犯錯！」

雲伯伯策劃未來

羅馬衝歐聯
迎康莊 道

放下教鞭做顧問

大

祖記和拉素 兩敗俱傷

■錫菲聯布魯斯
（左）首回合突破布
里斯托城防線。




